
 

 

 

Broj:  01/5-50-3-5-11/12           

Sarajevo, 12.3.2012. godine 

 

 

 

Na osnovu člana 60. stav (2) Poslovnika Predstavničkog doma Parlamentarne skupštine Bosne i 

Hercegovine (''Službeni glasnik BiH'', br. 33/06, 41/06, 81/06, 91/06, 91/07 i 87/09), 

Komisija za saobraćaj i komunikacije Predstavničkog doma, na 11. sjednici, održanoj 12. 3. 2012., 

utvrdila je  

 

ORIJENTACIONI RADNI PLAN 

KOMISIJE ZA SAOBRAĆAJ I KOMUNIKACIJE PREDSTAVNIČKOG DOMA 

ZA 2012. GODINU 

 

Uvod 

 

Komisija za saobraćaj i komunikacije Predstavničkog doma Parlamentarne skupštine BiH   

(u daljnjem tekstu: Komisija) pratit će i razmatrati određena pitanja iz svoje nadležnosti 

tako što će se odrediti o svakom konkretnom pitanju vodeći računa o rokovima i 

kontinuitetu sjednica, kao i saradnji koju predlože nadležni organi Bosne i Hercegovine ili 

međunarodne organizacije. 

Djelokrug Komisije određen je članom 45. Poslovnika Predstavničkog doma Parlamentarne 

skupštine BiH prema kojem Komisija razmatra pitanja koja se odnose na: putne isprave, 

boravak i kretanje stranaca, odnose s Interpolom, uspostavu i funkcioniranje zajedničkih i 

međunarodnih komunikacija, reguliranje međuentitetskog saobraćaja, kontrolu zračnog 

saobraćaja, kontrolu frekvencija i druga pitanja iz oblasti saobraćaja i komunikacija. 

Cilj Komisije je da se planirana ili predložena pitanja razmatraju na vrijeme i da aktivnosti 

budu usklađene sa zahtjevima Predstavničkog doma.   

Vijeće ministara BiH dostavilo je Parlamentarnoj skupštini BiH,  23.12.2011., Program rada 

Vijeća ministara za 2012. godinu, kojim je planirano da se u parlamentarnu proceduru uputi 

13  prijedloga zakona iz nadležnosti Komisije.   

PLAN RADA PO KVARTALIMA 

 

JANUAR – MART 

 

a) Zakonodavna aktivnost 

1. Razmatranje prijedloga zakona iz nadležnosti Komisije. 

 

b) Ostale aktivnosti 

 

1. Priprema i usvajanje Izvještaja o radu Komisije u 2011.godini; 

2. Priprema i usvajanje Orijentacionog radnog plana Komisije za 2012.godinu; 

3. Informacija Ministarstva komunikacija i prometa BiH o provođenju aktivnosti na 

realizaciji obaveza iz Agende za razvoj informacionog društva u regionu jugoistočne 

Evrope (eSEE Agenda +); 

4. Razmatranje ostalih akata - informacije, izvještaji i drugi akti iz nadležnosti Komisije.  

 

APRIL - JUNI  

 

a) Zakonodavna aktivnost 

 

1. Prijedlog zakona o obligacionim odnosima u civilnom zrakoplovstvu, predlagač: 

Vijeće ministara BiH; 

2. Prijedlog zakona o javnim putevima Bosne i Hercegovine, predlagač: Vijeće 

ministara BiH;  

3. Prijedlog zakona o putnim ispravama Bosne i Hercegovine, predlagač: Vijeće 

ministara BiH; 

4. Prijedlog zakona o međunarodnom i međuentitetskom drumskom prijevozu, 

predlagač: Vijeće ministara BiH; 

5. Prijedlog zakona o Agenciji za razvoj informacionog društva Bosne i Hercegovine, 

predlagač: Vijeće ministara BiH. 

   

b) Ostale aktivnosti 

 

1. Izvještaj o radu Ministarstva komunikacija i prometa BiH za 2011. godinu; 

2. Izvještaj o radu i poslovanju Radiotelevizije Bosne i Hercegovine za 2011. godinu; 

3. Izvještaj o radu Državne regulatorne komisije za električnu energiju BiH za 2011. 

godinu; 

4. Izvještaj o radu Agencije za poštanski saobraćaj BiH za 2011. godinu; 

5. Izvještaj Vijeća ministara BiH o aktivnostima na projektu „Autoput na Koridoru Vc“ i 

Plan narednih aktivnosti;  

6. Razmatranje ostalih akata - informacije, izvještaji i drugi akti iz nadležnosti Komisije.  

 

JULI – SEPTEMBAR 

a) Zakonodavna aktivnost 

 

1. Prijedlog zakona o međunarodnoj i međuentitetskoj unutrašnjoj plovidbi Bosne i 

Hercegovine, predlagač: Vijeće ministara BiH. 

 

b) Ostale aktivnosti 

 

1. Strategija sigurnosti drumskog saobraćaja na putevima u BiH, predlagač: Vijeće 

ministara BiH; 

2. Razmatranje rang-liste kandidata za člana Upravnog odbora Javnog radiotelevizijskog 

servisa BiH - predlagač: Regulatornа agencijа za komunikacije BiH; 

3. Razmatranje ostalih akata - informacije, izvještaji i drugi akti iz nadležnosti Komisije.  

 

 

OKTOBAR – DECEMBAR 

 

a) Zakonodavna aktivnost 

 

1. Prijedlog zakona o pomorskom dobru i pomorskoj plovidbi Bosne i Hercegovine, 

predlagač: Vijeće ministara BiH; 

2. Prijedlog zakona o izmjenama i dopunama Zakona o željeznicama Bosne i 

Hercegovine, predlagač: Vijeće ministara BiH; 

3. Prijedlog zakona o izmjenama i dopunama Zakona o Javnom radiotelevizijskom 

sistemu Bosne i Hercegovine, predlagač: Vijeće ministara BiH; 

4. Prijedlog zakona o izmjenama i dopunama Zakona o Javnom radiotelevizijskom 

servisu Bosne i Hercegovine, predlagač: Vijeće ministara BiH; 

5. Prijedlog zakona o RTV kanalu na hrvatskom jeziku, predlagač: Vijeće ministara 

BiH; 

6. Prijedlog zakona o elektronskim komunikacijama Bosne i Hercegovine, predlagač: 

Vijeće ministara BiH; 

7. Prijedlog zakona o poštama Bosne i Hercegovine, predlagač: Vijeće ministara BiH. 

 

b) Ostale aktivnosti 

 

1. Imenovanje člana Državne regulatorne komisije za električnu energiju iz Federacije 

BiH - predlagač: Vijeće ministara BiH; 

2. Razmatranje ostalih akata - informacije, izvještaji i drugi akti iz nadležnosti Komisije.  

 

 

 

 

 

 

 

Međunarodne aktivnosti 

a) Međunarodne aktivnosti Ministarstva komunikacija i prometa BiH u 2012. godini u 

kojima bi trebali učestvovati i članovi Komisije za saobraćaj i komunikacije: 

 

 Međunarodni transportni forum ITF (International Transport Forum), Godišnji 

sastanak, Lajpcig, SR Njemačka, 2.5. – 4.5.2012. godine 

 Forum 2012 Svjetskog samita o informacionom društvu (2012 Forum of the World 

Summit on the Information Society), Ženeva, 14.5. - 18.5.2012. godine 

 Svjetska poštanska unija UPU (Universal Postal Union) Kongres u Dohi, Doha, Katar, 

24.9. – 15.10.2012. godine 

 Svjetska konferencija o međunarodnim komunikacijama WCIT – 12 (World 

Conference on International Telecommunications), Dubai, Ujedinjeni Arapski 

Emirati, 3.12. –14.12.2012. godine 

 

b) Uspostavljanje saradnje sa srodnim komisijama parlamenata u regiji (Srbija, Crna Gora, 

Hrvatska, Slovenija) kako bi se utvrdila mogućnost realizacije posjete nekom od 

navedenih parlamenata, kao i posjeta jedne delegacije Parlamentarnoj skupštini BiH. 

Tema sastanaka bila bi zakonodavna aktivnost komisija, provođenje javnih saslušanja, rad 

Međunarodne komisije za sliv rijeke Save (Savske komisije), Koridor 5c,  Jadransko – 

jonska autocesta i dr. 

 

c) Uspostavljanje saradnje sa odgovarajućim komisijama Evropskog parlamenta i 

direktoratima Evropske komisije u Briselu. 

 

Ostale aktivnosti        

Komisija će nastojati da unaprijedi saradnju s drugim institucijama Bosne i Hercegovine, a 

naročito s Ministarstvom komunikacija i prometa BiH. 

Nove obaveze koje se mogu pojaviti, prije svega prijedlozi zakona koje dostavi Vijeće 

ministara BiH i incijative ovlaštenih predlagača, bit će blagovremeno razmatrane na 

sjednicama Komisije.  

 

PREDSJEDAVAJUĆI KOMISIJE 

     dr. Petar Kunić 

 

 

 


